
Aktivitetet e muajit Qershor 2025 

BULETIN INFORMATIV 

Trajnimi i oficereve te Patrullës &dhe personelit te 
SKK për zbatimin e PK ne DVP Tirane dhe  Dibër 

Gjatë qershorit 2025, Ekipi i 
Menaxhimit të Programit SCPA (PMT) 
vazhdoi përpjekjet për të forcuar 
zbatimin e Policimit në Komunitet, 
duke organizuar një seri trajnimesh për 
personelin e Policisë së Shtetit 

Trajnimi në Tiranë (03–05 Qershor 
2025)- 21 Oficerë të Patrullës së 
Përgjithshme dhe personel nga salla 
Komandimit dhe Kontrollit (SKK) të 
DVP Tiranë morën pjesë në një trajnim 
tre-ditor në Komisariatin Nr. 1  
Trajnimet në Dibër dhe Mat (11–23 
Qershor & 21–23 Qershor 2025) 
U zhvilluan dy trajnime të tjera në 
ambientet e DVP Dibër dhe 
Komisariatit Mat (Klos), me 
pjesëmarrjen e 29 OPP-ve dhe  
personelit të SKK nga komisariatet e 
Dibrës, Bulqizës dhe Matit, si dhe 
stacioneve të policisë Maqellarë dhe 
Klos. Çdo trajnim përfshiu: Instruksione 

teorike dhe ushtrime praktike; Punë në 
grup dhe mësim përmes skenarëve 
konkretë; Fokusi në filozofinë e PK dhe 
integrimin e saj në operacionet e 
përditshme të Policisë së Shtetit. 
Aspektet kryesore të trajnimit ishin: 
Strategjitë për zgjidhjen e problemeve 
dhe teknikat e policimit proaktiv; 
Simulime me skenarë të jetës reale për 
të përforcuar të mësuarit; Trajtim i 
thelluar i rasteve të Dhunës në Familje 
në teori dhe praktike.  

Programi SCPA bashkëpunoi me 
Qendrën Kundër Ekstremizmit të 
Dhunshëm, ku ekspertët zhvilluan 
ligjërata interaktive për parandalimin e 
ekstremizmit të dhunshëm. Trajnimi 
përfshiu edhe praktikat më të mira nga 
BE për zbatimin e PK.  Në përfundim, 
pjesëmarrësit rritën njohuritë dhe 
aftësitë e tyre për të ndërtuar 
marrëdhënie të qëndrueshme me 
komunitetin. 

 
AKTIVITETET  

KRYESORE: 

 Trajnimi i Oficerëve të Patrullës së 

Përgjithshme dhe personelit të 

Sallës së Komandës dhe Kontrollit 

për Zbatimin e Policimit në 

Komunitet – Drejtoria Vendore e 

Policisë  Tirane dhe Diber  

 Skema e Granteve – Aktivitete 

ndërgjegjësuese dhe edukuese per 

Sigurinë  në Shkodër dhe Pukë  

 Takim informues i Ekipit të 

Menaxhimit të Programit SCPA me 

përfaqësues nga Ambasada 

Suedeze 

 Aktivitete nga Skema e Granteve –

Dhuna në Familje  në Durres dhe Fier 
 SPZ-të për edukimin vazhdojnë 

punën ndërgjegjësuese në shkolla 

 BULETIN INFORMATIV QERSHOR 2025 

Në kuadër të Skemës së Granteve, 
gjatë gjithë muajit Qershor 2025 u 
zhvilluan një sërë aktivitetesh 
edukative dhe sensibilizuese për 
sigurinë rrugore dhe sigurinë në 
përgjithësi, të fokusuara tek të rinjtë 
dhe fëmijët në Shkodër, Pukë dhe 
Fushë-Arrëz. 

Shkodër – Iniciativa “Korsi e Gjelbër” . 
Organizata “Eko Mendja "udhëhoqi një 
fushatë për sigurinë rrugore në 
Shkodër me titullin “Siguria Rrugore 
për Fëmijët – Korsi e Gjelbër.” Fëmijët, 
të veshur me jelekë jeshil dhe me 
postera tematikë për sigurinë, 
promovuan praktika të sigurta çiklizmi 
në korsitë e biçikletave.  Aktiviteti, i 
shoqëruar nga policia bashkiake dhe i 
mirëpritur nga publiku, krijoi një 

atmosferë të gjallë dhe tërheqëse.  
Kryetari i Bashkisë Benet Beci 
mbështeti nismën, duke e shpërndarë 
në rrjetet sociale personale dhe ato të 
bashkisë. 

Pukë – Ekspozitë Edukative për 
Sigurinë Rrugore  Më 9 Qershor, 
organizata Gruaja Verilindore – Pukë 
organizoi një ekspozitë me temën 
“Edukimi dhe promovimi i sigurisë 
rrugore që në fëmijëri çon në qytetarë 
të përgjegjshëm nesër.”  Në kuadër të 
projektit “Siguria Rrugore dhe Policia 
në Komunitet,” Në këtë event u 
paraqiten vizatime dhe punime 
artizanale të nxënësve nga shkolla 9-
vjeçare “Migjeni.” Punimet e tyre 
pasqyronin perceptimin mbi sigurinë 
në trafik dhe bashkëpunimin me 

policinë.  Pjesëmarrës ishin mësues, 
nxënës, përfaqësues të policisë 
vendore, të Ambasadës Suedeze dhe të 
Programit SCPA. Punimet më të mira të 
nxënësve u vlerësuan me çmime. 

Fushë-Arrëz – Tryezë e Rrumbullakët 
për Policimin në Komunitet . Më 26 
Qershor, Qendra Sociale për Ndihmë 
ndaj Njerëzve në Nevojë (QSNNN) 
organizoi një tryezë të rrumbullakët 
me Këshillin Vendor të Sigurisë (KVS) 
në Fushë-Arrëz. Ky aktivitet ishte pjesë 
e projektit “BESIM: Veprojmë së 
Bashku për Sigurinë e Komunitetit 
Tonë!”  Pjesëmarrës te rëndësishëm  
ishin Shefi i Komisariatit të Policisë 
Pukë, Kryetari i Bashkisë së F. Arrëzit, 
dhe përfaqësues të institucioneve 
publike  e shoqërisë civile dhe biznesit.  

Ky program financohet nga Qeveria Suedeze   

Zbatohet  nga  

Skema e Granteve – Aktivitetete ndërgjegjësuese dhe edukuese per Sigurinë  në 

Shkodër dhe Pukë  

Takim informues i Ekipit të Menaxhimit të Programit SCPA me përfaqësues nga 

Ambasada Suedeze 

Më 16 qershor 2025, Ekipi i Menaxhimit 
të Programit SCPA organizoi një takim 
informues me përfaqësues nga 
Ambasada e Suedisë në Shqipëri, 
përkatësisht Zëvendës Shefin e Misionit 
dhe Shefin e Zhvillimit Ndërkombëtar 
për Bashkëpunim, Z. Erik Illes, dhe 
Menaxheren e Programit, Znj. Linda 
Gjermani.  

Takimi u zhvillua në ambientet e 

Programit SCPA dhe shërbeu si një 
përditësim i ofruar nga EMP mbi 
aktivitetet e projektit të ndërmarra dhe 
të zbatuara gjatë periudhës Janar-
Qershor 2025 në fushën e policimit në 
komunitet. Gjatë takimit, përfaqësuesit 
e EMP-së dhe të Ambasadës Suedeze 
shkëmbyen informacion mbi 
mbështetjen e ofruar nga Programi 
SCPA për PSH-në, bazuar në aktivitetet 
e planit të punës të miratuar dhe gjetjet 

dhe rekomandimet përkatëse sipas 
secilit komponent.  

Drejtuesi i Ekipit të Programit SCPA, Z. 
Ansi Shundi, informoi se një 
informacion më i detajuar mbi 
aktivitetet e planit të punës të zbatuara 
do të ofrohet gjatë Mbledhjes së 
ardhshme të Bordit Drejtues të Palëve 
të Interesit të Programit SCPA, që do të 
zhvillohet  në Korrik 2025 . 

Shoqata “Gjinia, Paqja, Siguria” 
organizoi gjatë muajit Qershor 2025 
një seri takimesh ndërgjegjësuese dhe 
koordinuese, me fokus në 
parandalimin dhe trajtimin e dhunës 
në familje dhe asaj me bazë gjinore në 
qarkun e Durrësit. 

11 Qershor 2025 – Takim 
Ndërgjegjësues në Katund i Ri I 
zhvilluar pranë Njësisë Administrative 
Katund i Ri, takimi bashkoi Specialistët 
e Policimit në Komunitet, punonjës 
socialë, administratorë, si dhe 
përfaqësues nga sektori i shëndetësisë, 
arsimit dhe komuniteti lokal.  

Diskutimet u fokusuan në dhunën në 
familje dhe atë me bazë gjinore, lidhjen 
me kulturën patriarkale dhe ndikimin 
tek fëmijët dhe siguria publike.  

U theksua roli aktiv i policisë, rëndësia 
e bashkëpunimit ndërinstitucional dhe 
ndërtimi i besimit të publikut ndaj 
institucioneve. 

26 Qershor 2025 – Seminar me 
Oficerët e Sigurisë së Shkollave në 
Durrës Në kuadër të projektit “Fuqizimi 
i Mekanizmave Vendorë për 
Përmirësimin e Bashkëpunimit dhe 
Sigurisë Publike në Qarkun Durrës”, ky 
seminar mblodhi oficerë sigurie nga 
Durrësi, Shijaku dhe Kavaja, së bashku 
me përfaqësues të Drejtorisë Vendore 

të Policisë Durrës. Sesioni kishte në 
fokus përmirësimin e protokolleve, 
reagimin në situata krize dhe 
komunikimin për sigurinë e nxënësve.  

Një propozim kyç ishte hartimi i një 
plani veprimi që përfshin trajnim, 
simulime, shkëmbim përvojash dhe 
forcim të bashkëpunimit mes 
shkollave, policisë dhe komunitetit. 

26 Qershor 2025 – Takim Pune në 
Sukth Në kuadër të projektit “Fuqizimi i 
Bashkëpunimit dhe Ndërhyrjeve për 
Parandalimin dhe Trajtimin e Dhunës 
në Familje dhe me Bazë Gjinore”, u 
zhvillua një takim me ofrues 
shërbimesh nga njësitë administrative 
Sukth, Manëz dhe Ishëm.  

Pjesëmarrësit  ishin oficerë policie , 
administratorë socialë, specialistë për 
mbrojtjen e fëmijëve dhe përfaqësues 
të sektorit shëndetësor.  

U diskutuan raste konkrete dhe sfida të 
vazhdueshme si mbivendosja e roleve, 
mungesa e stafit dhe shërbimet e 
pamjaftueshme. 

 Ndërkohë, shoqata NCCS 
organizoi një takim ndërgjegjësues me 
komunitetin e Njësisë Administrative 
Mbrostar në Fier, si pjesë e 
përpjekjeve të saj të vazhdueshme për 
të trajtuar dhunën në familje dhe me 

bazë gjinore. 

Takimi përfshiu përfaqësues nga Policia 
e Shtetit, stafin e Njësisë 
Administrative, organizata të shoqërisë 
civile dhe banorë të zonës.  

Diskutimet u përqendruan te natyra 
dhe ndikimi i dhunës në familje dhe 
asaj me bazë gjinore, duke vënë në 
dukje rolin vendimtar të policisë dhe 
institucioneve vendore për 
identifikimin, parandalimin dhe 
reagimin ndaj rasteve të tilla.  

Pjesëmarrësit u informuan mbi 
procedurat e raportimit dhe mënyrën e 
funksionimit të mekanizmave të 
referimit për mbështetjen e viktimave.  

U theksua nevoja për bashkëpunim të 
ngushtë ndërinstitucional për të 
garantuar një reagim të koordinuar 
dhe efektiv.  

Banorët ndanë shqetësime konkrete, 
sidomos vështirësitë që hasin viktimat 
në denoncimin e dhunës, për shkak të 
frikës, pasigurisë ose mungesës së 
informacionit. 

Zbatohet  nga  

Aktivitete nga Skema e Granteve –Dhuna në Familje  në Durres dhe Fier  

Zbatohet  nga  

SPZ-të për edukimin vazhdojnë punën ndërgjegjësuese në shkolla 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, “Për zbatimin e Programit 
‘Siguria e të Rinjve’ në shkollat 9-
vjeçare ,”  SPZ për Edukimin dhe 
Punën me të Rinjtë kanë vijuar me 
përkushtim aktivitetet e tyre gjatë 
muajit Qershor 2025. Objektivi kryesor 
i këtij programi është ngritja e 
ndërgjegjësimit të të rinjve për çështje 
të sigurisë personale, sigurisë rrugore 
dhe problematika të tjera sociale që 
prekin komunitetin shkollor. 

Në kuadër të këtij programi, SPZ-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 
mujor për zhvillimin e temave në 
shkollat 9-vjeçare që ndodhen brenda 
zonave të tyre policore.  

Gjatë muajit Qershor, fokusi i veçantë 
ka qenë te temat e sigurisë rrugore 

dhe asaj personale, të cilat përbëjnë 
prioritete në edukimin e fëmijëve për 
mbrojtjen e jetës dhe parandalimin e 
rreziqeve të mundshme në 
përditshmërinë e tyre. Gjithashtu, janë 
trajtuar edhe tema të tjera që lidhen 
me edukimin qytetar, në bazë të 
kërkesave të komunitetit arsimor dhe 
situatave specifike të secilës zonë. 

Përmes platformës online të 
monitorimit të aktiviteteve, është 
vërejtur një angazhim i shtuar nga ana 
e SPZ-ve që operojnë në komisariatet 
e qyteteve Durrës, Shkodër, Lezhe,  
Kurbin, Korçë, Pogradec dhe Kukës.  

Këto njësi kanë treguar një intensitet 
të lartë pune, duke realizuar takime të 
shumta dhe duke shpërndarë 
materiale ndërgjegjësuese përmes 
rrjeteve sociale dhe forumeve online.  

Në total, janë postuar 98 materiale 
dhe aktivitete që janë parë në mënyrë 
interaktive nga 1634 individë, duke 
dëshmuar një interes të madh nga 

publiku. Për më tepër, janë regjistruar 
gjithsej 122 komente në këto postime, 
të cilat në pjesën më të madhe kanë 
qenë pozitive, përshëndetëse dhe 
vlerësuese për punën dhe 
përkushtimin e treguar nga specialistët 
e Policisë së Shtetit.  


